
Republika e Kosovës
Republika Kosovo – Republic of Kosovo

Kuvendi – Skupština – Assembly
Legjislatura IV

Sesioni Pranveror  

Komisioni për Zhvillim Ekonomik, Infrastrukturë, Tregti dhe Industri

Mbledhja nr. 132/2014
Prishtinë, më 14.2.2014, në orën 11:00

Ndërtesa e Kuvendit, salla S-2
P R O C E S V E R B A L

I mbledhjes së Komisionit për Zhvillim Ekonomik, Infrastrukturë, Tregti dhe Industri
Në mbledhje morën pjesë: Zenun Pajaziti, kryetar, Teuta Sahatqija, Sala Berisha-Shala, Lutfi Zharku, Hashim Deshishku, dhe Myzejene Selmani, anëtarë.
Munguan: Fikrim Damka, Shaip Muja, Visar Ymeri, Ramiz Kelmendi dhe Petar Miletiq . 
Pjesëmarrës të tjerë: Fidaim Sahiti- MZHE; Burim Ejupi dhe Dardan Abazi – INDEP dhe Albana Merja- GLPS. 
Stafi Mbështetës i Komisionit: Armend Ademaj, Besim Haliti dhe Muhamet Morina. 
Mbledhjen e kryesoi: Zenun Pajaziti, kryetar i Komisionit.
Në këtë mbledhje u propozua ky 
Rend i ditës:
1. Miratimi i rendit të ditës;
2. Miratimi i procesverbalit nga mbledhja e datës 4.2.2014;
3. Shqyrtimi i Raportit me propozim-amendamente për Projektligjin Nr.04/L-232, për Shërbimin Gjeologjik të Kosovës;

4. Shqyrtimi i Projektligjit Nr.04/L-246, për ndryshimin dhe plotësimin e Ligjit për Dhomën e Posaçme të Gjykatës Supreme të Kosovës për Çështjet  në Lidhje  me Agjencinë Kosovare të Privatizimit;
5. Të ndryshme.
Kryetari konstatoi se janë plotësuar kushtet për fillimin e punës dhe e hapi mbledhjen sipas pikave të rendit të ditës.  

1. Miratimi i rendit të ditës;
Rendi i ditës u miratua pa vërejtje.
2. Miratimi i procesverbalit të mbledhjes së mbajtur më 4.2.2014;
Procesverbali i mbledhjes së mbajtur më 4.2. 2014,  u miratua pa vërejtje.
3. Shqyrtimi i Raportit me propozim-amendamente për Projektligjin Nr.04/L-232, për Shërbimin Gjeologjik të Kosovës
Kryetari theksoi se grupi i punës e ka shqyrtuar projektligjin për Shërbimin Gjeologjik të Kosovës dhe i ka hartuar disa amendamente, ndërsa më pas  fjalën  ia dha znj. Sala Berisha-Shala, kryesuese e grupit të punës,  për të paraqitur  raportin më propozim- amendamente. 
Sala Berisha-Shala,  në cilësinë  e kryesueses së grupit të punës për Projektligjin për Shërbimin Gjeologjik të Kosovës, tha së grupi i punës ka punuar më përkushtim shumë të madh gjatë hartimit të këtij projektligjit dhe tani gjatë amendamentimit, po ashtu ka organizuar një dëgjim publik, ku i kemi ftuar të gjitha palët që kanë të bëjnë me zbatimin e Ligjit. Ajo theksoi se grupi i punës i ka hartuar gjithsej 21 amendamente,  me ç’rast  e ka bërë prezantimin e tyre një nga një.  
Vërejtje në amendamente:

Fidam Sahiti (MZHE) tha se Amendamenti 6, duhet të ndryshohet në këtë përmbajtje:

Amendamenti 6

Neni 7, nënparagrafi 1.5, riformulohet si vijon:

1.5. Siguron udhëzime të sakta e të paanshme dhe këshilla profesionale për institucionet publike.

Propozimi u përkrah nga Komisioni.

Pas debatit Komisioni njëzëri  nxori këtë  
Përfundim

1. Miratohet Raporti me amendamente i Projektligjit Nr.04/L-232, për Shërbimin Gjeologjik të Kosovës.
 2.  Raporti t’u procedohet komisioneve të përhershme, sipas procedurës.
4. Shqyrtimi i Projektligjit Nr.04/L-246, për Ndryshimin dhe Plotësimin e Ligjit për Dhomën e Posaçme të Gjykatës Supreme të Kosovës për Çështjet  në Lidhje  me Agjencinë Kosovare të Privatizimit;
Kryetari tha së ky projektligj kryesisht ka rregullime teknike, për arsye që është plotësuar dhe ndryshuar vetëm  një nen, mirëpo, ne do të punojmë në atë drejtim që të bëjmë ndryshime edhe në Ligjin për AKP-në dhe së shpejti do të kemi një takim me të gjithë aktoret e mundshëm dhe të përcaktohemi se a do të bëjmë vetë ndryshimin e ligjit për AKP-në por edhe të këtij ligji për Dhomën e Posaçme, apo për këtë të autorizohet Qeveria.
Teuta Sahatqija tha se e kemi thënë edhe në seancë që ky është një ndryshim kozmetik por ne duhet ta kalojmë këtë projektligj sepse i hiqet një barrë e madhe për të mos përkthyer më shkresat në gjuhen angleze dhe kjo përgjegjësi me ndryshim plotësim i bie tanimë gjykatës.

Myzejene Selmani  tha se nëse duhet të ndryshohet edhe Ligji për AKP-në ngase kemi paqartësi në ligj se kush duhet të propozojë anëtaret e Bordit dhe kërkoj nga kryetari që ti dërgohet letër Qeverisë.

Sala Berisha - Shala tha se ne duhet ta procedojmë tutje këtë projektligj sepse ashtu- kështu nuk kemi mundësi të ndërhyjmë në ligjin bazik edhe pse e dimë se duhet të ndryshohet, por të kërkohet nga Qeveria që të sjellë në pako ndryshimi i këtij ligji, ligjit për AKP-në dhe Ligjit për riorganizimin e ndërmarrjeve.

Lutfi Zharku propozoi dy amendamente; njërin i cili është teknik dhe tjetrin të propozuar nga shoqëria civile. Amendamentet janë si në vijim:

Amendamenti 1

Neni 1, pas fjalës “Ligjit” të shtohet fjala “bazik” dhe kjo vlen për tërë tekstin e projektligjit.

Amendamenti 2

Neni 2, pjesa e dytë e paragrafit 1, riformulohet si vijon:

8. Të gjitha kërkesat dhe dokumentet përcjellëse paraqiten në gjuhën shqipe ose serbe, kurse Dhoma e Posaçme e Gjykatës Supreme të Kosovës për Çështjet në Lidhje me Agjencinë Kosovare të Privatizimit, do të sigurojë, me propozimin dhe burimet e saj, përkthimin e tyre në gjuhën angleze.
Propozimet u përkrahen nga Komisioni.

Pas debatit Komisioni njëzëri  nxori këtë  
Përfundim

1. Miratohet Raporti i Projektligjit Nr.04/L-246, për Ndryshimin dhe Plotësimin e Ligjit për Dhomën e Posaçme të Gjykatës Supreme të Kosovës për Çështjet  në Lidhje  me Agjencinë Kosovare të Privatizimit.
2.  Raporti t’u procedohet komisioneve të përhershme, sipas procedurës.
5. Të ndryshme.
Çështje vijuese;
Mbledhja përfundoi në orën 12:00.    
E përgatiti: 

Njësia për Mbështetjen e Komisionit.                                              Kryetar i Komisionit,

                                                                                                              ----------------------







                                        Zenun Pajaziti                                     

